
E maua uma ata o le Tauvaga a le 

FAGASA i luga o le tatou Upega   

Tafailagi www.ola888.com  

Tagai i le Faleata (Photo Gallery)  

i lalo o le uluupu: Aotearoa 2015 

 

Maua ai foi ma ata o le Fiafia a le 

Aganuu Glass sa faia i le A’oga  

a Roscommon, Aso Toonai.  

 

 
Faailoaga: E fia faailoa ma le faafetai galuega ma  

meatotino a isi e ana puleiata o ata ma faamatalaga o loo 

ua nonoina e le OLA mo lana lomiga lona 18. E faamanatu   

atu ai ma le faaaloalo le taua o le puipuiga i lo latou 

faaaogaina i ni faiga e soli ai le tulafono.  

NA O LE AURO AURO LAVA: Na o le lanu auro lava na agiagia i luma i le taaloga a malo e lua i le 

faaiuga o le vaiaso. Tusa pau le fefa’aaloaloa’i ae peiseai ua masani ai Ausetalia i le ova faaaloalo 

ona o le faia’ina soo. A o Niu Sila ua manatu e leai se mea fou o le tala ua masani. Peitai o isi aso 

e sui ai le tau ma toulu ifo le timu maamaa. E felelei atu pe’a ua faatali mai lo latou iuga. GettyImage 

    O le Aso Toonai na sei mavae na 

tatala aloa’ia ai se nofoaga fou i         

Otahuhu e le pulenuu o Aukilani. Tusa 

ma se lua tausaga o fausia, e lata i le 

$31 miliona se tupe a le Fono na 

faaaluina.   

   O lenei nofoaga (ata) na fausia e   

fuafua tonu lava mo aiga ma le  

mamalu lautele. Pei ona saunoa le 

pulenuu o Len Brown, o se taulaga   

lenei na te faatosina mai matua ma   

fanau e o mai e fa’aaoga ma fiafia ai.  

    E iai le fale faitautusi ua lelei  

faatotogaina, iai foi le vai taele tele,  

ma le fale taalo pei se tamai malae 

lakapi lona lapo’a. O le a fiafia matua   

e ave i ai a latou fanau e faitau se tusi 

ma fai se faamalositino.  

   Na faatumulia le nofoaga i le mamalu 

o le atunuu i lea taeao, o matua ma le 

lalolagi o tamaiti na fetuleni atu se’i fai 

sina tofo i lenei mea fou. 

    Ua leva ona finau Otahuhu mo so 

latou nofoaga faapea, a o lea ua tino 

mai i se galuega lelei atoatoa.  

   Ua faaigoa le nofoaga ia Toia (tōia), o 

e faasoa faamatalaga mo a’oga i le gagana Samoa 

se upu Maori o lona uiga o le toso poo le 

faatosina mai o tagata, ua fetaui lava ma 

le agaga na fausia ai le nofoaga.   

   E te maua Toia i le numera 30 Mason  

 

Avenue i Otahuhu, le magaala sa iai le 

Nusipepa a le Samoana i aso la.  

   Ua avanoa nei le nofoaga mo aiga ma 

soo se tasi e asia ma fa’aaoga.  

     “O le a avea ‘Toia’ ma taulaga e ofaga i ai aiga”  

Laufatu:  

 

www.ola888.com 

  Tala Faasolopito:  

Afuaga o 

le tetee ia  

Siamani  
 

    Ausetalia aga i luma  

Ripoti o le Vaiaso:  

  Faaopoopo ni tusi faitau i le utu a le Evaleon Books 

       ITULAU  2 

     O loo faaopoopoina pea le lisi o tamai 

tusi faitau mo le fanau a’oga i le utu a le 

Evaleon Books, e pei ona iai ni ulutala fou 

ua lomia nei ma faasalalau atu.  

    O le vaiaso ua mavae na lomia ai ni   

ulutala se fa, ma ua sauni nei mo le  

tufatufaina atu i le maketi faatau, amata       

i Aukilani, a o le faamoemoe ia oo atu foi     

le tufa i isi taulaga o loo alala ma papa   

aao ai le mamalu o le atunuu.  

     O le tusi fou a le tusitala o Iolesina F.       

Tagoilelagi, o le ulutala, O a’u a o ou laitiiti 

e fetaui lelei mo le fanau faato’a ulufale  

i le a’oga, po o le Tausaga 1-2. E autu i le 

tama’i pusi le tala lea.  

   O le ulutala lona lua o le O ai a’u? Tagata 

ma Galuega, tusia e Saili Aukuso. O se 

sooga o le tusi muamua, O ai a’u? O Manu 

ma I’a. E fetaui foi i le tausaga faitau o loo 

ta’ua i luga. O le ulutala lona tolu o le, O le 

a A’u? O Siepi, o se faafeiloaiga i siepi  

masani, ma le tusi lona fa, O le a a’u? O 

mea e ta. O loo a’oa’oina ai le upu ‘ta’ ma 

lona fa’aaogaga o se veape o le gagana.   

    E o faatasi upu ma ata e lagolagoina.  

    O nei tusi o loo avanoa foi mo le  

faitauina i luga o le upega a le OLA i ana 

tusi eleterone (ebooks). Peitai ua lomia ona 

o le mana’oga mai faletusi mo ni kopi malo. 

    Ua 5 ai nei tusi a le tusitala ia Tagoilelagi 

o loo ua faatauina atu i lalo o le Evaleon, o 

loo ua maua foi kopi i le tele o fale faitautusi 

a Aukilani, ma a’oga foi.  

    Ua silia nei ma se sefulu tausaga o le 

tautua a le Evaleon i lea mana’oga o fanau 

mo ni tusi faitau. O se mana’oga e lei taitai ona   

faamalieina ona o le vaivai o le tali atu.  

    Muamua i le tulaga tauseleni, lona lua i le 

oge tusitala. Pe mafua le oge ona e le o se 

galuega e maua ai ni tupe se tele. Ae pei ona 

malie i se saunoaga a Iolesina, e fai ona o le 

alofa i le fanau, ma le fiafia e tupu a’e i le faiga 

o sea galuega.  

    O le vaiaso na se’i mavae na taunuu ai se 

faaopoopoga o tusi a le Evaleon mo le faletusi 

a le SSAB i Samoa. O se fiafiaga lea ona o le 

talia lelei mai o ana alaga’oa mo le fa’aaogaina 

e le fanau a’oga i Samoa foi.  

 

300 galuega toesea 

    O se tasi o pulega a’oga 

lausilafia i Aukilani, o loo 

feagai nei ma ni luitau fita e 

fesoota’i tonu i le faasoa 

tauseleni.  

    E silia i se 300 le aofa’i o 

le aufaigaluega a le Unitec o 

le a vaea mai a latou galuega 

i totonu o le isi tolu tausaga o 

lumana’i. O se vaega lea o 

fuafuaga faataoto a le pulega 

a o fa’aauau ni suiga na  

amata faagaoioi mai i le  

tausaga na se’i tuana’i.   

   I le tausaga ua mavae na 

toesea ai ni galuega se 50.  

   O nei suiga i faamamafa e 

mafua i mana’oga o le taimi 

ma mea ua ave i ai le 

faamuamua.  O se faailoaga 

o mana’oga faaonaponei o le 

‘au a’ooga aemaise o le 

faumalo a le tekonolosi.  

   Ae na tali David Cunliffe, 

fofoga o le Leipa i mataupu 

tau A’oga teseri, ua le  

maufetuuna’i a’oga talu ai le 

le lava o tupe tuuina atu i ai  

e le malo.  

     

Felata’i teine ma tama 

    E tusa i molimau  

faamauina o su’esu’ega, ua 

tula’i mai ai se tala fiafia. Ua 

matauina nei se tulaga  

felata’i o teine ma tama ia 

latou ausiga mo su’ega o le 

NCEA. E iloga lea i le 

tusipasi lona lua, lea ua 

faamauina ai se 2.4 pasene 

le siitaga mo tama.  

    Ua matauina foi ni siitaga 

feoloolo i le tusi 1 ma le 3.  

    Ua folafola e le mata- 

galuega le taua o le 

faamalosia o taulagalaga 

lelei ua iai, e aofia ai le 

fa’aaogaga o tama taaalo 

ta’uta’ua e una’ia le agaga 

finau mo tama. O loo sili pea 

i luma ausiga a teine. A o se 

suiga faatupu fiafia lea.  

 OTOOTOGA 

Gianna Leoni: Talitonu i lana lava gagana  

TUSITALA A TAMAITI: Iolesina F Tagoilelagi, ma se tasi ona alo  

   Finau Gianna e su’e lona faailoga i le gagana Maori 

    O loo matauina pea le siisii i luga  

o le matalalaga o le fa’aaogaina o leo  

Polenisia o ni meafaigaluega mo  

su’esu’ega faaonaponei.  

   Ua amatamea le tamaitai Maori o  

Gianna Leoni i lona fa’aaogaina o lana 

gagana e tapena ai lana su’esu’ega i le 

faailoga o le foma’i (PhD).  

   Ua toe o se aga ona mae’a lea o lona 

faailoga i le Iunivesite a Otako (Otago),   

o le autu o lana su’esu’ega, o le uiga 

faaali o matagaluega a le malo i le  

Gagana Maori.  

    Na ia faaalia faapea o lana su’esu’ega o le 

a fesoasoani i le faaleleia o tautua a mata-

galuega a le malo, aemaise o le fa’aaogaga 

o le te reo Maori e fesoota’i ai. O le gagana 

Maori o le gagana aloaia lea a Niu Sila.   

   Atonu o se faata’ita’iga lelei lea, e ta’u mai 

ai ua aulia le laasaga e mafai ai e i tatou foi 

ona faia o lea.   

    O le faaiuga o le vaiaso na taualuga ai le 

Vaiaso o le Gagana i le gagana Maori, i 

tapenaga e tele sa taulamua ai a’oga ma ana 

tautua faasalalau.   



OLA 

Faasoa o le Vaiaso:   

     Viia le Tapaau i le Lagi i Lona 

agalelei i lou soifua ma lo’u malosi, ae 

o nai tala foi nei o le malulu. Alo maia.   

    Manaia le lipoti lea ua maua mai e 

faapea ua siisii malie i luga le finau a 

lo matou itupa. Ia, talosia e aveave a’i, 

ia le gata i le 2 ae faapea foi i le 1 ma 

le 3. Malo lava Ms ma Mr.  

     Sa ou tafao i le tatalaga o le moa 

fou lea i Ota Hu Hu. Mata’utia le     

manaia o sia atina’e. Ia, talosia e iai ni 

leoleo e vaaia i le ao ma le po. E lei 

leva na ou taamilo ae ou tau i se    

matogi (tag) i se tulimanu. Fiu nai 

council e fai mea lelei e tua i ai, ae ā 

le vale lava ia e faaleaga. Le mea lea 

e maua i le tia’i a’oga.   

    O loo saili se pule o le a’oga a  

Tokirima i Taumarunui, e a’oga ai sa’u 

uo. $78,000 totogi o le pule, iai ma le 

fale e nofo ai, na o le $60 i le vaiaso, 

lata ane tumutumu kiona e faase’e ai, 

e le toatele naua le a’oga. I lenei 

vaitau o le taugata o mea i Aukilani, o 

le avanoa lelei lea mo se tasi. Fia 

talosaga Papa a o le lave e lei maua 

se tusi faia’oga.  

   Talofa i nai faia’oga o le Unitec lea 

ua maua le tala o le a alu le vaea i le 

isi 3 tausaga. Ia, e foliga ua pa’u le ulu 

o le samala i iunivesite ma matata 

eseese i lenei taimi. A aafia galuega a 

matua e mafatia ai le fanau. Lea foi ua 

faaletonu le tau o le suasusu e faa- 

lagolago i ai Niu Sila, taugata fale, ua 

atili ai ona malulu miti o Aukuso.  

   Omia foi se pulea’oga i le tulafono 

ina ua maua ni ata faasāina i lana  

lapaifi (faasamoa a Papa o le laptop). 

    E 16 masina ua nofo ai nei i le     

falepuipui e toe fonofono ai le peleue   

ua fai si masaesae. E matuiā tele 

moliaga talu ai o ata o fanau ma manu 

(tulou) ma isi mea e musu le gutu e 

ta’u. Le iloa le paneta e sau ai lea alii, 

ae pe faafefea ona ia vaaia ni tamaiti.   

   E manatu Papa ua lelei le faia’ina   

o le Olopeleki e toe mafaufau ai e le 

na o ia se sifi. E fia sifi uma lava ‘au, o 

lea ua lata mai le Ipu.  

Tulimanu o Pole: 

    “mafaufauga o le vaiaso”   

         Faamaoni—ua seāseā ona faalogoina.                

  Billy Joel i lana pese Honesty  

Mea lelei Otā,  
Tokirima ma 
se pule mata’utia      Ua tele tausaga e 

lei toe feiloa’i ma se 

uo sa galulue i na 

fatia ua sola, ae na 

faateia le vaai i se 

meli na lafo mai. Ua 

iloa ai o le uo lea ua 

leva e lei toe mafuta. O le taeao  

tonu lea o le tauvaga tautalaga a le 

fanau i Magele. Na iloa mulimuli 

ane sa auai le afafine o le uo o se 

suitauva.  

    Tatou talanoa ai foi, auā e le 

uma ai le fai pea o tauvaga a le  

fanau a’oga, ae aogā le fefaasoa’i o  

ni tomai, le potomasani ma ni  

lagona, e maua ai se fesoasoani mo 

ē e fou i lea tofiga.   

    E le ese naua le tofiga faamasino 

i tauvaga a le fanau ma lena o se 

faamasino puletua (jury) i totonu   

o se potu faamasino. E te’i i le logo 

mai i se tusi ona ulufale atu lea i se 

isi lalolagi e ese foi. E leai se a’oga 

faamasani e tapena muamua ai, ae 

faafuasei lava le lotolotoi ai i se   

talanoaga e aafia ai tulafono e     

filifili ai le ola ma le oti. Afai e leai 

se potomasani, o lona uiga e fai  

faalogologo le galuega.    

    E tali faapena se lagona tupu    

a’e pe a maua se valaau e te 

faamasino ai se tauvaga a le fanau,  

tatou te taunapa i le faamasinoga 

tatau a le mafaufau; auā e moni o 

iai nisi tauvaga ua faataoto lelei 

alafua e taiala ai, ae e pei lava o 

upu o le muagagana, faato’ā maua 

le atoaga i le toaga e faata’ita’i.   

E pei ona malie i le agana, e fai fai 

a lelei.  

     Atonu pe alu a’i ofo se kosi a se 

a’oga poo se mafutaga e a’o ai le 

faamasino i tauvaga faapenei, ae 

iai se lagona o le faasoa, o se tofiga 

e le faatauvaa pe faatalale i ai. E le 

tatau ona luagia i se manatu o mea 

a tamaiti, pe faapea e le mamafa    

i le fanau ni faaiuga e fai. E leai.   

O le upu moni e matua taua i le  

fanau. 

    O loo mafuli i faia’oga le filifiliga  

o faamasino. Pe mafua ona o tomai 

ua masani ai i le togiina o su’ega  

a le NCEA; a ua faailoa foi  

le taua o le iai o ni sui o le 

atunuu i totonu o na 

vasega. E mafua ai ona 

taua se faaoloaga lelei  

o le augalulue i tomai e 

faatino ai.  

      O le naunauga foi lea i e o loo 

faamaopoopoina tauvaga, ia malu le 

tautiga o le fanau. Muamua, i le  

filifilia o ni faamasino agavaa e  

faatautaia le galuega. Lua, i le  

lagolagoina o le fanau, mai lava i le 

amataga e tau i si’ui o le faamoemoe.  

      E tasi se itu lelei i tauvaga o loo 

taatele nei i luga o alaata faasalalau 

i nei aso, o fautuaga a faamasino i le 

autauva. O mea e faalelei ai o latou 

taumafai i le auiluma. Auā e tatau 

ona faitaulia se tauvaga o se vaega o 

lo latou atina’e taua’oga, ae le o se 

mea e fai ma uma ai, se’i toe aulia  

foi le isi tausaga.  

     E le o se taimi laitiiti e tapena ai 

le suitauva. E fai ma le talitonuga na 

te mafaia; na te ausia le sini o le 

faamoemoe, o le sili. Ua iai foi ma o 

latou faatuatuaga i e o le a togiina a 

latou taumafaiga.     

      Ae e le na o faamasino e agatonu 

ai ni faaiuga. O iai ē e feagai ma le 

taimi, atoa le ofisa e tuufaatasia  

togi. E tusa pau o latou taua ma le 

fe’au a faamasino.  

     I le o lea e toe foi mai le sailiga o 

le agavaa i sui taitasi ua filifilia. Auā 

o le agavaa e le na o le atamai i le 

faiga o le tiute, a o le faamaoni e 

faatino ai. O se mea e le a’oa’oina i se 

iunivesite, se a’oga maualuga, po o se 

fono a matai. O loo iai lava i soo se 

tagata soifua le fatu o le faimeasa’o, 

le musumusuga lelei. O lena e malu 

ai le fanau i soo se tausinioga.  

    E faafetaia le meli na maua e lenei 

faamasino a o lei amatā le tauvaga,  

o se faamanatu ua fetaui lelei ma le 

galuega taua o le a alu e fai.   

Faapefea ona faamasino se tauvaga tautalaga? 

1 5 10 

   O Piliopo o le fafine nofotane. 

O le ta’u lea a Samoa i le fafine 

ese ua tuua lona aiga ae  

faatasi atu i le aiga o lona 

to’alua. E fai ai le aiga o lona 

to’alua ma ona aiga, le nuu o 

lona to’alua ma ona nuu, ma  

fiafiaga o lana tane o ni ona  

fiafiaga, pe a le o lena, o ni    

fetuu i lona fiafia.  

   Na fetaui ma lona to’alua  

o Pulu i le Maketi Tuai i  

Savalalo, o ia sa a’oga i se tasi 

a’oga a tamaitai, a o Pulu e 

loufa—pei se tama Apia ae 

mamao i tuā le mea e sau ai. E 

nofonofo solo i ana uo i Apia. O 

Pulu e tele ana togafiti e mailei 

ai teine talavou. Na te gaoia ni 

togiga a ni a’oga ona ofu ai lea 

ma fealua’i solo i le taulaga,  

ma faapea ai teine a’oga o se 

tama o lea a’oga e ana le      

togiga. O le togiga a Avele na 

ofu e Pulu i le aoauli lea na   

fetaui ai ma Piliopo.    

    Ua tuua mai le a’oga a Pili 

ona aga’i atu lea i le Maketi e 

faatali ai le pasi e malaga i lo 

latou aiga i Aleisa. Nai lo le 

savali sa’o i le nofoaga faatali 

pasi, na ia lagona atu le sasala 

mai o falai i’a e aumai e le  

savili i gatai i le mea o loo tele 

ai faleaiga. Ona faapea lea a ia 

se’i alu e asi, e le iloa pe fiti se 

laki.  

   E savali atu le teine a ua leva 

ona mata’i mai e le tama Avele 

ma lana ‘ato a’oga, o loo nape 

lona vae ma faalagolago i le 

pou o le maketi. O loo ia 

matauina lelei mai le savali atu 

a le tagata a mole i le fia ’ai.   

   Na ’ata atu i le tamaitai ma 

faapea atu lana tala, “Malo, e a 

ua tuua?” Tali mai le teine,  

“Faapena lava lau susuga.” Na 

talie. Ua maua ai le auala o le 

tama Avele e tatao ai le maunu. 

“E te iloa na a’oga le tou pule?” 

fesili si alii. “I, sa a’oga. E te 

iloa?” fesili le teine. “O lo’u 

tuafafine. E ulumatua i le  

matou aiga,” tali si alii.  

  Ua tu le teine e pei ua taia i le 

te’i. Ua toe ta’u mai le igoa ma 

le nuu e sau ai, ua atili ai ona 

talitonu i le tala ua aumai.  

   Ua maua lelei si teine i le 

pu’e, pei ua afifi lelei i tau’au 

malolosi o le uigi tautaua a le 

O SE PESE MAI LE FAUULA  

Laufatu a Samoa Laufatu a Samoa 

Manu Samoa, o Brian.  

   Ua le mautaga le teine a ua 

pei ua oso faafuasei le  

faamanaia i le tuagane o lo 

latou pule. Ua tele lava lagona 

e sapotu ane i lea taimi  

faatauvaa. 

    “Ta o e nonofo i lalo ma se’i 

fai sina mea’ai. Na maua mai 

la’u tupe na ta mai i lo’u  

brother i Niu Sila,” o le tala lea 

a le alii Avele, ma savali atu 

loa i le sefe faatau. Na faasino 

lona lima i ‘aiga e lua o fasi 

mamoe ma se fai’ai fe’e,  

ma fasi talo ua piiniu. Ua tasii 

atu ipu meaai i luga o le laulau, 

ae toe faapea atu le alii, 

“Aumai ma ni ipu koko se lua 

faamolemole.”  

    Ua moni le upu, o le ala i le 

pule o le tautua. E le tuli foi se’i 

fai ni aso o le tautua. O le afiafi 

lava lena na le toe vaai ai  

Piliopo i se isi o lona aiga, na o 

faasasa’o lava ma Pulu i lo 

latou aiga i tuā.  

    Na su’e e lona tina i le a’oga 

i le aso na sosoo ai. Na  

faasalalau i le 2AP i le afiafi  

lava lena. Na iloa uma e le nuu 

le teine fou na o atu ma Pulu, 

ma mateia ai le mea ua tupu.  

    E le o se taimi muamua lea 

ua o atu ai Pulu ma se teine. O 

le faalima ai lea ona tupu i le 

teine fou lea. 

    Ua mavae atu le po ae tafa 

ata o le taeao ma manino ai 

mea uma, e le a’oga i Avele 

Pulu, e leai ni taavale ma ni  

lafupovi a le aiga, e le aiga ma 

le pulea’oga, a o se tagata ola 

faasevasevaloaina, o lana  

taleni o le faase’e o teine a’oga 

mafatia i le maketi.   

    Ae moni ai le upu, e tagi fua 

Vi ua i le vaa o Eneli, o le a le 

mea e mafai e se teine, lea ua 

pule ai le Avele faata’ita’i.  

    Ua sagai ane nei e fai le   

faiva o le nofotane. O lona 

nofoaga o le umukuka mai le 

taeao e oo i le afiafi. Ua  

masani foi i tala taufaifai a uo a 

lona to’alua, “E a le falai i’a a le 

tama Avele? Ia lena ua mu ou  

mata e fafaga le aiga to’atele.” 

Na o le ‘ata ma solo le isu i le 

pito o le ie, ma faapea lana   

tala, “Ana se’i musumusu mai 

lava se aitu o lo matou aiga!”  

E tofu le tautua ma lona taui  

   “Faapea la e lagona e se aitu se 

sasala o se falai i’a!” o le tali so’ai 

lea. Ua alu le talie. Ua ia iloa le 

aogā o le ‘ata e faate’a ai le tiga   

o le faalataina.  

   Atili le tiga auā e fai mea faapito 

le tina o Pulu. (Faato’ā maua e ia 

le sa’o e le o Brooke le igoa o le 

ula lea a o Puluafi. E valaau e lo 

latou aiga ia Afi).   

   E pei o se pologa le faiga o Pili 

e le fafine ae faapelepele isi 

nofotane e to’alua. E mafua auā e 

faigaluega lelei i laua. O le isi e 

faatauoloa i Apia a o le tasi e  

faia’oga i lo latou nuu.    

    A o Pili lea ua feagai ma le 

fatuaiga. Na vave ona poto e fai le 

lafo ma to tiapula auā e matuā le 

aogā le to’alua i se fe’au. Ua 

amoamo ae e lei masani ai le 

olaga i lona aiga. Ua poto e tuisea 

ma fai tuitui e tali ai le mata’ai o le 

tina o lona to’alua. Ua atamai e 

sasa’e le umu ma ‘a’e e toli ‘ulu 

ma fifi taufolo.  

    A o lona toomaga o le tamā o 

lona to’alua, le toeaina o Toala 

Taufale. O Toala o le tuua o le 

nuu, ma o se tagata e alofa  

tutusa i taito’alua o lana fanau.  

   Ina ua sosola lona atalii o 

Puluafi ma le isi foi teine mai le 

maketi, ona tusi lea o le toeaina    

i lana fanau i Niu Sila, e aumai se 

pepa faigaluega o Pili. Ua malaga 

Pili i Niu Sila ma toe amata ai se 

olaga fou. 

    Na faaipoipo ma le pule o lana  

galuega, o se papalagi e tele ana 

tupe. Ua iu lelei a’oga a le laua 

fanau. Ua toe maua foi le sootaga 

lelei ma ona matua ma aiga sa  

motusia i na tausaga maumau.  

    I le tasi aso na vili mai ai  

lona tina mai Samoa, na ta’u mai 

o Puluafi ua maliu, na alu e fagota 

ae goto ai le vaa ma malemo ai.     

E lua aso o su’e e taulele’a. E 

maua atu toe o se vaega o lona 

tino o loo totoe. Na faamaonia e 

leoleo sa aai ai malie ma i’a o le 

sami i lona tino.  

    Na o sina taimi na tomanatu ai 

Pili i le alii sa la mafuta. Na toe tu 

mai le ata o le falai i’a sa la aai ai  

i le maketi. O lona sasala ua leva 

ona galo atu i au o le taimi.   

 
O se tasi lenei tala o la tatou tauvaga 

tusigatala o loo sauni atu i ai. Ua malie mai 

le e ana, e avea ma se faata’ita’iga. E le o le 

tala atoa a ua teuteu ia fetaui ma le avanoa.     

 

Fia maua se olaga 

 

Fia maua se olaga 

ia tutusa uma lava le 

faiga o tagata 

Ta fia maua se olaga  

ia le faapito i tagata se 

masaniga. 

 

Utia pea i ou taliga fesili 

soo faatupu ita  

Soia e le afaina pau  

lava ia oe ma ta ita 

Fia maua se olaga  

ia le faapito i tagata se  

masaniga.  

 

Fia maua se olaga  

Maligi loimata vaivai ai 

o lo’u agaga 

O fea ea ua sili  

se tama e sapai po o le 

tama ea e afisi. 

 

Ua fasa pei o se ma’i lili 

E malo si au mea sia 

sifi  

Faalogo i si ana fesili 

po o se moa ea ma se 

taisi 

O fea ea ua sili,  

se tama e sapai po o le 

tama ea e afisi. 

 

Fia maua se olaga  

Ua fiu e faanatinati e 

leai o se tali 

Ae ana fai e masani,  

fai o le moe o lima a o 

vae pei o se taavale afi. 

 

Soia e te tagi tautala 

faamagalo i ou tagata 

Tu i luga o si au tala i le 

Atua ma si ana silafaga 

Ae ana fai e masani,  

fai o le moe o lima a o 

vae pei o se taavale afi.  

 



 

    13 

2012 Ueligitone. Faamamalu   

 Palemia Samoa,  

 Tuilaepa e Vitoria  

 Faailoga PHD   

 

    14 

1939 Filifili sui o itumalo e 

 41 mo le fono 

 

1905 Teena e Solofa le  pule  

 a Tumua ma Pule,       

 faataape Faipule i o 

 latou nuu 

  

1900 Faavae e Solofa se 

 pulega malo i le  

 faavaagalue o le Fono  

 a Tumua ma Faipule 

  

  15 

1830 Vaaia le motu o Savaii  

 e Ioane Viliamu ma    

 lana aumalaga  

Afuaga o tetee faasaga 

ia Kovana Solofa  

 Faapea mai le faamau a le alii polofesa o le tala 

faasolo o Samoa, Leasiolagi Malama Meleisea, na 

afua mai i le 1904 le tetee malosi a Samoa faasaga   

i le pule a Solofa. Ua aliali mai le fia pulepule tutu o 

le alii Siamani i mea e manatu Samoa ua sopoia ai 

tuaoi tausisia e le aganuu. Amata mai i le 1901 na ia 

faatonuina ai le faiga o le oo o Mataafa i lona tulaga 

o le Alii Sili. I le lauga a Mataafa na agiga ai lona  

tofiga e mai le Kaisa a Siamani, o se mea e fou i le 

faafofoga a Samoa e ou tofiga mo ana tama. I le 

1903 na ia faavae ai le Komisi o Fanua ma Suafa e 

aunoa ma se Samoa e tofia i ai. O le komisi o se 

mea fou auā e manatu Samoa o mea tau fanua ma 

suafa o se mataupu e fitoi tonu ia Samoa ma ona 

ta’ita’i. E aulia mai le 1904 ua malosi le leo o le tetee 

ma le le fiafia. Na manatu Solofa o le a faaali poo ai 

tonu le pule. I le 1905 na falo ai ona maso i le  

faataapeina o sui o le fono a Faipule. Na manino le 

fe’au, ua le toe iai sau tou pule i le talanoaina o mea 

o le malo. Mai lea taimi seiloga e iai se mea e fia   

talanoa ai le kovana ona faato’a logo lea o faipule e 

potopoto i Mulinuu. O se tasi siuleo malosi i lena 

vaitau o tetee o Lauaki Namulauulu. Ae na vave ona 

tali mai le malo e ala i le faatafea. I le 1912 na soloia 

ai le tofi o le Alii Sili ina ua tuumalo Mataafa.   
  
 Puna o faamatalaga: Lagaga,  Malama Meleisea 

Sponsored by Evaleon Books 

“Ne’i mea ane ua galo” 

  
  

     09—15 Aukuso 

 

        09 

1830 Tuua Vava’u Toga e le 

 aumalaga a Ioane  

 Viliamu, faatasi ma 

 Fauea & le faletua 

 

     10 

1987 Faia i Savaii galuega    

 a le faamasinoga 

 maualuga  

   

1942 Taunuu vaalele tau e    

 6 o le F4F-3 malini e     

 saga faamalosi    

 leoleoga o Samoa 

 

     11 

1925 Taunuu i Pago Pago 

 Margaret Mead mo ana 

 suesuega 

 

1894 Tu’i manuao Peretania  

 le afioaga o Luatuanuu 

 

1889 Taunuu i Apia tafeaga a 

 Malietoa Laupepa 

 

    12 

1845 Talimalo Falealupo i le 

 savali a Silipele ma 

 Lutovio (Lotu Pope)   

Lalolagi: Pule a le Atoma: 6 Aukuso 1945 na pa’u ai le pomu atomika i  
luga o le taulaga Iapani, Hiroshima ae pa’u le isi i Nakasaki i le aso 9, 
maliliu faafuase’i le 129,000, ma iu ai le taua lona lua a le lalolagi. Atoa 
ai nei le 70 tausaga o lea mea uiga ese na tupu i le tala faasolopito.   

Sini Autu: Ia sa’o faaleoga o a’u vaueli 

      vaivai (e amata ai se upu)   

 

Alaga’oa e a’oa’o ai:  siata upu  
      (upu fa’aaoga soo)  

 
Ta’u manino  

 
1.  ăfā    ăfio  ăfega   
 
2. ăgaga    
 
3. ălala  ălili  ălofa      
 
4. Ăpia    
 
5. ăsō 

 
6.  mămā  mălie mŏmoe 
 
 
 
 
Aofa’i o a’u upu na sa’o =  

O meafaigaluega e  

lagolago ai galuega 

faatino:  

Fale Fauupu:  

O la’u lisi o upu ou te iloa:  

  

 

      __________ 

 __________ 

 __________ 

 __________ 

 __________ 

 __________ 

 __________ 

 __________ 

 __________ 

 __________  

O ni fesili:  

  

 

 1. Pe na sa’o lelei le 

 faaleoga o a’u upu? 

 

2. Pe na sa’o lelei la’u 

 faaleoga o le vaueli/ 

 silapela muamua?  

 

  3. O a ni isi upu  

masani ou te iloa lelei  

o latou faaleoga?  

4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (E faitau ai ma upu 

 ta’ua i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

1.  Ta’u mai ni soa se tolu    

 o le mautu i le Igilisi:    

 ________________________

 ________________________

 ________________________ 

2.   Saili ni fausaga o le 

 upu tufa

 ________________________ 

 ________________________ 

 ________________________ 

3.  Su’e le upu faamau;  

tusi sona faamatalaga:   

 ________________________

 ________________________

 ________________________ 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi. 

SUDOKU #23 (TAALOGA I NUMERA)   

4. mata—to fish; matala—
get free; matala—be open; 
matala—be sharp, keen 
(of mind); lasi—many; 
lasi—numerous; lata—
near; misa—quarrel  

TALI SUDOKU #23 

m  t 

a f 

a 

FAIGOFIE / FEOLOOLO / FAIGATA                           ©sudokuessentials 

TALI GALUEGA OLA 23 

 POLE MA PAPA  
 

Faalava~Across  

1 those who pray for 

a team (8) 

7 a tree with  

medicinal qualities (2)  

8 jeer, mock (4)  

9 so many (6) 

11 August month (6)  

12 under (4) 

14 though (2) 

15 throat (4) 

17 blow (wind) (3) 

19 sun (2)  

21 wail (3)  

23 competition (7) 

25 total (5)  

26 spill out (water, 

gossip) (5)  

Lalo~Down 

1 winter (9) 

2 new Silver Ferns:  

Malia WHO? (6)   

3 learn (2)  

4 eye signal (4)  

6 fifth day of week 

(3,4)  

 a 

Papa, sau 
fautuaga  
mo le  
malulu 

  PASO I GAGANA E LUA 

UILI FAU’UPU 22                                   
1.  mata—eye; mata—
raw; mata—to eye as to 
emulate 
2. mata & fausaga  
mata’ia, mata’iina,    
mataga, mata’i, mnf  
3. matalasi (soanauna & 
nauna).  E lavelave ma 
faigata, e tele uiga ma 
foliga.  E matalasi galue-
ga a le Atua. E matalasi le 
poto faatekonolosi I nei 
aso. O le vateatea ma lona 
matalasi.    

Faatumu le paso i upu/igoa Samoa. Fill the 

crossword box with Samoan words / names 

—unless stated otherwise.  

7 weave (6) 

10 necklace (4)  

13 an allophone of F (2)  

15 four (2)  

16 correct behaviour (4)   

18 break (5) 

19 fish name (2) 

20 old name for Wallis   

Island  - Pacific (4)  

22 to pick (3)  

24 to wash laundry (2)  

 

O le a le taulaga?      

Inivekako. Faatulaga 

taulaga mai luga:  

Aukilani, Ueligitone, 

Kalaiesetete, Tanitini,  

Inivekako 

Uu taugalalai 
ou alofivae     
i le Vix, faa-
maulu totigi 
ona e moe 
lea 

Pei lava se 
togafiti na e 
maua mai le 
google pe a,  
Hihi  

T A U V A G A S O A

A F F N E I U

U F I M A T A A L A

T U F N A G

A O F A I G A A V E

L I N F I U L

A I F E A I E T U

G L A U A A

A A O T A U L A G A

O T I I A

F A A A I M A L I U

u 

1 2 3 4 5 6

7

8 9

10

11 12

13

14 15 16 17 18

19 20

21 22 23

24

25 26

O ai e ona le ata?  
O a nisi faamatalaga e te iloa 
e faatatau i le e ona le ata?  
Na faapefea ona ausia e ia 
le tulaga ua iai nei, o se sui   
o le Silver Ferns?  



  Tauvaga Tusiga Tala 

Ua saunia se tauvaga tusigatala i le gagana      

Samoa e le tatou puletini. E pule le tagata i lana 

autu. O ni faataitaiga nei:  

1. se tala i lou olaga, aiga po o se tasi tagata e te 

amana’ia.  

2. Se tala fatu (fiction) i soo se autu mai ou lava 

mafaufauga.  

3. Se tala i se mea moni na tupu na e aafia ai, pe 

na faamatala e se tasi ia te oe.  

4. Sou taofi i se mataupu taua na e su’esu’eina 

5. Se solo saunia lelei soo se autu.  

 

Ulutala:    e pule oe 

Umi:    250 i le 1500 upu  

Gagana e tusi ai: Samoa 

Aso e faagata ai: 06 Setema 2015 

O ai e tauva:  Fanau Aoga:  1. Tulagalua 

            2. Kolisi 

            3. Soo se tasi 

Faailoga:   Ua saunia ni faailoga lelei 

Lomia:    O tala uma e faaulu o le a 

     lomia i se tusi   

 

Lafo mai lau tala: evaleon.books@gmail. com;   

     po o le ltavita8@gmail.com 

 

www.ola888.com  

OLA 

GAUGALEO  

2.  Tala’i. Ua faaigoa ai le tasi pa’o o 

 faaleoga e foliga e tala’i lona    

 ta’uga. E lua ni uiga ua matauina.  

 

          1. tala’iga puupuu.  

          E iloga lona taatele i toe silapela  

          e lua i le faaiuga o se upu.       

 Faataitaiga, i le upu matai, e tala’i 

 le silapela ta, ma peiseai ai e folo 

 le ta’uga o le vaueli i faaiu. 

 

 2. tala’iga umi 

 E maua i nisi fausaga o upu e pei 

 o faata’ita’iga nei: toga ( ~ o le 

 pese), ma le upu manu ( ~ a’e le 

 valaau) (emerge). E tala’i teisi le 

 silapela muamua (to, ma) ae le 

 tosoa le silapela e sosoo ai.   

 I le vaega vaega lenei ua lavea ai 

 vaueli i le vasega o vaueli uumi 

 poo na e masani ona toso le 

 siuleo.  

 Isi faata’ita’iga:  

 mānumanu, mālumalu, tālosaga, 

 mātutua, mātamata, ma isi   

 

3.  Atoa. Ua iloga le o faatasi o le 

 pa’o lenei ma faaleoga uumi ma 

 matala o vaueli. 

 E masani ona faailo e le faailoga 

 faamamafa (ā). I le gagana o 

 musika e faatusa i le pa’o atoa. 

 Faata’ita’iga: 

 matu (north), fetu (star),  

 mama (lungs).    

 

 ITULAU 8  

Fauupu: 

O ni ta’iala e 
fesoasoani i le 
faaleoga tonu 

 


